
Veur alles is der een uur, 
veur al wat daon worden wil een tied. 

Prediker 3 



Vandaag, 1 september, organiseren de kerken van Aalden en 
Zweeloo een gezamenlĳke openluchtdienst. Deze zal volledig in 
het Drents zĳn. 

Als  kerken mogen wĳ deze zondag gebruik maken van de voor-
zieningen en tribunes die voor de uitvoering van het Drentstalig 
muziektheaterspektakel “ De Vlinderprinses” zĳn opgebouwd, en 
die belangeloos door de projectorganisatie van de Vlinderprinses 
beschikbaar zĳn gesteld voor deze kerkdienst. 

Wĳ als kerken leveren graag een bĳdrage aan het bevorderen van 
de onderling samenhang en het welzĳn binnen onze dorpen en 
onze regio. Dat betekent dat we toegankelĳk zĳn, en binnen de 
dorpen een ontmoetingsplaats bieden voor iedereen. Daarom op 
deze historische plaats een openluchtdienst waar iedereen uit het 
Zandlopergebied van harte welkom is. 



Welkom
Bĳ de gezaomelĳke dienst van de kerken  

van Aalden en Zweel 

1 september 2024

Thema van de viering is  
“De waorheid en niks as….” Naor aanleiding van Prediker 3 

en Johannes 14

Veurganger is: 
ds. Hans Katerberg

De muzikale begeleiding is in handen van Karin Heeling. 

De cantorĳ van de Zandloperkerken  
ondersteunt de samenzang. 



DAGZEGGEN
Zingen lied 207, De trouw en goedheid van de Heer 

cantorij vers 1, allen vers 2 

         2 O mörgenster wees oes naobij, 
	 geef wat wij neudig hebt van Dij; 
	 steek toch dien lochten in oes an, 
	 dan kan dien heil oes niet ontgaon. 

         3 Verdrief, o locht wat duuster is, 
	 bescharm oes hart veur argenis, 
	 veur blinde schuld en alle schaand; 
	 en rek oes dag en nacht dien haand, 

         4 zodat wij kuiert as bij dag 
	 en, wat er ok gebeuren mag, 
	 wij vast geleuft, tot an het end 
	 en altied hiel dicht bij Dij bent. 

GROETEN EN MOED GEVEN

Zingen vervolg lied 207, cantorij vers 3, allen vers 4  

BIDDEN VEUR DE NOOD 
VAN DE WèRELD



Zingen Glorialied 146c, allen vers 1, 4 en 5

         4 Hĳ is ’t, die d’ hemel, de zee en de èerde, 
ja al wat is tot leven reup, 
d’ienige God die zien liefde oes lèerde, - 
die naovolgd wordt deur wat E scheup. 
Hĳ, die het allemaol hef in d’haand, 
holdt ok oes zwak geleuf in staand. 
Halleluja! Halleluja! 

         5 Al wel verdrukt wordt en onrecht möt lieden, 
Hĳ die je recht verschaft is hier! 
Wel hongert wil E genog eten bieden, 
wel dörst hef, kiek, de heilsrivier! 
Aj vastzet bint, Hĳ mak je vrĳ; 
God gef genaode, schenkt het rei. 
Halleluja! Halleluja! 



GEBED VAN DE ZUNDAG

1ste lezing: Prediker 3:1-8

Veur alles is der een uur, 
veur al wat daon worden wil een tied. 
Der is een tied van geboren worden 
en een uur van oet de tied kommen; 
een tied um te planten 
en een tied um te rooien. 
Der is een tied um dood te maoken 
en een tied um te beteren, 
een tied van ofbreken 
en een tied van opbouwen. 
Der is een tied van rèren 
en een tied van lachen, 
een tied van jammeren 
en een tied van daansen. 
Der is een tied van zuken 
en een tied van kwiet worden, 
een tied van bewaoren  
en een tied van vortgooien. 
Der is een tied um lief te hebben 
en een tied um te haoten, 
een tied van oorlog  
en een tied van vree. 



Zingen lied 845, Tied van leven, allen vers 1, 2 en 3 

          2 Tied van strèuken, tied van traonen,	  
	 tied van pronk en tied van schaomen, 
	 tied van jagen non ‘t nog kan, 
	 tied van hoop op nei begun. 
	 Tied van zwiegen en verzaken, 
	 nargens ankern, niks te maken. 
	 Tied van rutern, kniep en spiet,	 	  
	 ienzaomheid: de wèreld tied! 

         3 wel an dit bestaon verleuren 
	 nei begunsel of hef zweuren, 
	 wel as ’t holdt zo as ‘t non giet 
	 limtig is e_al oet de tied. 
	 Tied van leven om met veulen 
	 stoet en aosemtocht te dielen. 
	 Wel um wissigheid niks gef 
	 krig zo veul méér as e hef 



2de lezing: Johannes 14:6-11
Jezus zee tegen hum (Thomas): ‘Ik bin de weg, de waorheid en het 
leven; gieniene komp bĳ de Vaoder behalve deur mĳ. As ĳ mĳ kend hebt, 
dan zuj mien Vaoder ok kennen. Van non of an ken ĳ hum en hej hum 
zien.’ Filippus zee tegen hum: ‘Laot oes de Vaoder zien, dan is het oes 
genog.’ Jezus zee tegen hum: ‘Non bin ik al zo lang bĳ je west, Filippus, 
en non ken ĳ mĳ nog niet? Wel as mĳ zien hef, hef de Vaoder zien. Wat 
is dat dan veur zeggen: Laot oes de Vaoder zien? Geleuf ĳ dan niet dat 
ik in de Vaoder bin en dat de Vaoder in mĳ is? Wat as ik tegen je zeg, 
dat heb ik niet van mĳzölf, maor van de Vaoder, wel as aalgedurig in mĳ 
warken blef. Geleuf mĳ: ik bin in de Vaoder en hie blef in mĳ. En geleuf 
het aans maor umreden van de warken (die ik doe). …’ 

de papelozekerk



Zingen lied 534, Hij die de blinden ’t locht weer gaf 
allen vers 1, 2, 3, en 4 

         2 die lammen weer in ’t ende kreeg 
die kracht reup in heur lamme leden 
is zölf de weg naor echt geluk: 
oes levenspad, de Zeun van God. 

          3 Die armelu te eten gaf 
meer dan genog um van te leven 
is zölf de stoet die honger verdref: 
oes levensbrood, de Zeun van God. 

          4 Hij die de doven heuren luut 
heur eigen oren dee geleuven 
is zölf het woord dat waorheid sprek: 
het limtig woord, de Zeun van God.   

OVERWEGEN

MOMENT VAN STIL WEZEN



Zingen lied 536, Zunder straf mag liefde bluien 
cantorij vers 1 en 2, allen vers 3 en 4 

         4 Laot de liefde mooi zien gang gaon, 
gun heur toch de vrije loop. 
Geef heur bloemen nooit oet handen, 
want heur vrucht is oeze hoop! 
Zunder straf mag liefde bluien; 
vrijoet zuken naor de zun. 
Liefde, die moej laoten gruien, 
laoten stromen as een wel! 

          3 Liefde vrag oes um ontfarming 
tegen elk wel heur vlammen dooft. 
Wel heur rechten wil bewaren 
vindt in liefde zölf geloof. 
Wel veur liefde is geboren 
is niet bang bij tegenwind. 
Liefde is het hemels wonder 
dat de angsten overwint. 

         2 Gienien holdt de liefde tege 
waor zie langs de straoten giet. 
Wel met waore liefde zegend is, 
zörgt veur wel gien liefde ziet. 
Dat God geven wil dat gieniene  
in de liefde meer wordt kwetst. 
Waore liefde oordielt giende, 
maor nimt heur an as geschenk. 

DANKEN EN BIDDEN 
besleuten tesaomen met Oeze Vaoder



JAKENS GAOT MET DE BUUL ROND

Zingen leste lied 416, Gao met God 
cantorij vers 1 en 2, allen vers 3 en 4 

ZENDEN EN ZEGEN

        3 Gao met God en Hij zal met je weden: 
In zien liefde je bewaren, 
in de dood je leven sparen. 
Gao met God en Hij zal met je weden.        

           4 Gao met God en Hij zal met je weden, 
tot dat wij mekaar zult treffen, 
in zien naam mekaar dag zeggen. 
Gao met God en Hij zal met je weden. 

       2 Gao met God en Hij zal met je weden: 
bij gevaor, in bange dagen, 
en je op zien vleugels dragen. 
Gao met God en Hij zal met je weden. 

Vaoder in de hemel! 
Laot dien naam hilligd worden, 
laot dien keuninkriek kommen, 
laot dien wil gebeuren op de èerde net as in de hemel. 
Geef oes vandaag oes dagelĳks brood 
en vergeef oes oeze schuld, 
zoas wĳ vergeeft wel bĳ oes in de schuld staot. 
En breng oes niet in verleiding, 
maar verlös oes van de kwaoie macht. 
Want dienende is het keuninkriek 
en de kracht en de hèerlĳkheid 
in der ieuwigheid. 
Amen 



OPBRENGST VAN DE INZAMELINGS 
De opbrengst van de eerste Iinzameling is bestemd veurr : 
Stichting van het Kind  
De opbrengst van de twiede inzameling is bestemd veur: 
Onkosten veur dizze gezaomenlijke dienst.

Nao de dienst nog even  
gezellig bijpraoten under het genot van  

een heerlijk koppien koffie 
(of thee vanzölf)

Stichting van het Kind zet zich op talloze manieren in veur kin-
der die niet mèer thoes wonen kunt. Zo plaotst zie in hiel Neder-
land pannakooien, taofeltennistaofels en calisthenicstoestellen 
bĳ jeugdzörglocaties en gezinshoezen. Ok deur het meugelĳk 
maken van daggies oet en vekaansies, bĳlessen en sportzakken 
vol sport- en spelmateriaal helpt zie kinder veur wel heur  jeugd 
niet vanzölf giet in alle provincies. Wieder gef Stichting van het 
Kind veurlichting over pleegzörg, um zo bĳ te dragen an het te-
ruggedringen van het pleegoldertekört.


